
Oluhle o tsoha hoseng.

O thabetse ho ya kga metsi.

“E tlo Mme, re lokela ho ba ba pele

kajeno,” o a hoeletsa.

Tseleng ba kopana le Nathi

le Unathi.

Ba ya pompong le mme wa bona.

Oluhle le metswalle ya hae
ba ntse ba bapala ha batho ba

baholo ba kga metsi.

“Oluhle, emere ya hao e tletse,”

ho rialo Mme.

Lapeng, Oluhle o a itlhatswa.
® Mme o ya mosebetsing.

Oluhle o sala le Nkgono.

Thapama Nkgono o pheha
dijo tsa mantsiboya.
® O hloka metsi a mang. ®
O bitsa Oluhle hore ba

ye pompong.



- ‘ a-trip-to-the-tap_interior.indd 15 @ 2025/04/02 22:12‘ R



“Nkgono ha ke fumane emere ya ka.
Ke e batlile hohle,”

ho rialo Oluhle.

Nkgono o mo thusa ho e shebaq,

empa emere ha e fumanehe.

Nkgono o nahana leano.
A nka botlolo ya dilitara tse
2 ka khabotong a lata dipente

le maborashe.

Nkgono o etsa emere ka
botlolo ya metsi.
® O e taka ka mmala o mopinki.
“Emere e resaekilweng ke

enaq, Oluhle!”

“Ke a leboha, Nkgono,”

ho rialo Oluhle.
O thabetse ho ya pompong

ka emere ya hae e ntjha e

resaekilweng.

Ka letsatsi le hlahlamang Unathi
le Nathi ba tlisa dibotlolo tse pedi
ho Nkgono.

“Nkgono, re kopa o re etsetse

dibotlolo tse resaekilweng hle?”

Nkgono o penta diemere tsa
bona ka mmala o bolou le o
mosehla, mebala ya bona eo ba
e ratang haholo.

Nathi le Unathi ba thabile.

Oluhle le yena o thabile.

Metswalle e thabetse ho ya pepesa

diemere tsa yona tse ntjha.

“Na ebe re ka ya pompong hona

jwale?” ba botsa.

